[bookmark: _GoBack]Мақсаты:
8наурыз-аналар мен қыздар мерекесін атап өту.Отбасының берекесі,бүкіл адамзаттың өмірі,өмір гүлі-аналарды,нәзік жанды ару-қыздарды сыйлауға тәрбиелеу.
Қыз балаларды өнерлі, инабатты,ақылды да парасатты болуға баулу.
Ер балаларды қыз балаларға қамқор,жанашыр болуға, қыздарды сыйлауға тәрбиелеу. Сыныптағы оқушыларды достыққа,ұйымшылдыққа тәрбиелеу. 
Көрнекілігі:Плакаттар: «Мерекеңізбен!»«Ана-біздің күніміз!»Гүлдер,шарлар.
Сабақтың барысы: Ұйымдастыру кезеңі.
Ібөлім:Аналарға арнаймыз!(әдеби-музыкалық монтаж)
ІІбөлім:Көктем аруы.(конкурс)
ІІІбөлім:Таң қалмаңыз!(сыйлықтар ұсыну)
ІҮбөлім:Қорытынды.
Мұғалім:
Қайырлы таң аналар,
Ақ жаулықты әжелер!
Ару қыздар!
Көктемгі күннің көзіндей жылы жүзді, тұла бойына сұлулық тұнған, арқаның ажарындай нұрлы келбетті, қызғалдақтай алаулаған аналарымызды, аруларымызды көктемнің күлім қаққан шұғылалы мерекесі – 8 наурыз мейрамымен құттықтаймыз!
Мұғалім::Дүниедегі ең кемеңгер дананы
Ана табады, аялайды, бағады.
Сол үшін де құдіретіне бас иіп,
Құрметтейік қасиетті ананы,
Хормен балалар:
Сізді жақсы көреміз
Әрқашан мақтан етіп жүреміз1 бөлім: Аналарға арнаймыз. -Міне,көгілдір көктем де келіп жетті.Қар еріп,жылғалардан су ақты.Көктем жаршысы-бәйшешектер бүр жарды.Жыл құстары да келе бастапты.Олармен бірге көктемнің алғашқы мерекесі-8наурыз-халықаралық әйелдер күні-аналар-әжелер,қыздар мерекесі де келді!Ана-өмірдің гүлі, отбасының берекесі,бүкіл адамзатқа өмір сыйлаушы.Олай болса,аналарға арнаймыз…
Оқушылардың дайындыған тақпақтары айтылады.
2  бөлім: Көктем аруы.Уа халайық, халайық мұнда назар салайық
Шашу, шашу шашайық
Ақ сандықты ашайық
Көрейік қыздар байқауын
Арулардлы қарсы алып
«Көктемгі ару» сайысын бастайық.
-Біздің қыздар-білімді,
Меңгерген бар ілімді.
Біздің қыздар-елгезек,
Алады тез тіліңді.
Сыныбымыздағы ақылды,білімді,елгезек,инабатты,парасатты аруларымыз топтасып,алдарыңызда өнерлерін ортаға салмақшы.Қарсы алыңыздар:
«Жұлдыздар»тобы!
«Қызғалдақ»тобы!
«Бәйшешек»тобы!  «Құлпынай» тобы!
Мұғалім:
Сайыста әділ бағасын беретін әділқазы алқаларымен таныс болыңыздар
Шеберлікті, білімді,
Сараптап сіздер көріңіздер.
Әділ қазы алқасы
Әділ баға беріңіздер –-Өнер қуып арулар өтер деймін,
Өздерінің өнерлері жетер деймін.
Бәсекеге түсер топтар кезектесіп,
Таныстырып өздерін кетер деймін!
Таныстырсын өздерін,
Тамылжытып сөздерін!
1.Сәлемдесу:
«Жұлдыздар»- Жұлдыздай жайнап жүреміз,
Бақытты өмір сүреміз!
«Қызғалдақ»-Қызғалдақтар,сарғалдақтар,
Қызғалдақты әркім мақтар!
«Бәйшешек»-Бәйшешек-алғашқы гүл,Жарыста алға ұмтыл!
 «Құлпынай»- Құлпынайдай құлпырамыз,Жарыста алға ұмтыламыз!
2.Үй тапсырмасы:
(Дайындап келген тағам түрін,жасалу жолын айтып беру.Аналардың көмегіне жүгіну)-Салат,пирог,десерт.
3.Ширату сұрақтары:
Шарты:Әр топ мүшелері ортаға шығып,1әріпті таңдайды.Берілген сұраққа сол әріптен басталатын сөздермен жауап береді.
1.Атың кім?(С)-Самал
2.Құрбыңның аты кім?-Саяжан
3.Қайдан келдің?(қала,ауыл аты)-Сараннан
4.Нені жақсы көресің?-Самсаны
5.Фамилияңды(тегіңді)айт.-Смағұлова
6.Жануардың атын айт.-Сілеусін
7.Қандай өсімдікті білесің?-Сәбіз
8.Ер баланың атын айт.-Саят
9.Қандай көлікке міндің?-Самолетке
10.Нешеге дейін санай аласың?-Сегізге дейін.
4.Өнер сайысы:
-Қазақ жұрты киелі,
Өнерліні сүйеді.
Қыздар шығып ортаға
Би де билеп,ән де салып береді.
(ӘН-БИ сайысы) Қыздар дайындаған түрік,вальс(ер балар көмектеседі),қазақ билерін билейді.
Топтағы қыздар киім ауыстырып даярланғанша ер балалармен сұрақ-жауап ойынын ойнау.(ширату сұрақтары бойынша)
5.Мәнерлеп оқу сайысы:
Әр топ ана,көктем тақырыбына арнап жаттап келген өлеңдерін оқиды.(авторын айту керек)
6.Әртістік қабілетті көрсету сайысы:
«Өнерлі өрге жүзеді»деген халық даналығы бар.Ендеше,біздің қыздар өздерінің аға-апаларына ұқсап актерлік таланттарын көрсетпек.Қарсы алыңыздар!
(Әр топ ер балалардың көмегімен «тамашадан» көріністер көрсетеді)
7.Мақал-мәтел сайысы:
Дана халқымыз «Өнер алды-қызыл тіл»деп бекерге айтпаған.Мақалдап,мәтелдеп сөйлемейтін қазақ кемде-кем.Біздің құрбыларымыз қандай мақал-мәтелдер біледі екен?(топтардағы барлық қыз бірін-бірі қайталамай 2-3мақалдан айту)
Топтағы қыздардар киім үлгісін көрсетуге дайындалғанша аналармен «Әндер сақинасы»ойынын ойнау.(бір ана ән бастайды,келесі ана жалғастырады)
8. «Сән-2015»киім үлгісі сайысы:
-Сыры мен қарап барлық сымбатына,
Қызды жұрт қылығымен әсем деген.
Бүгінгі мерекеде біздің қыздар
Көрсетеді киімдерді «Сән-2015»деген!
Алдарыңызда «СӘН-2015»киімдер шоуы!(кешкі,спорттық,ауа-райына байланысты 3түрлі киімдерді көрсету)
9.Суретшілер сайысы:
-Он саусағы майысқан,
Шебер болар ұрпақпыз.
Тұла бойы толған бір
Өнер болар ұрпақпыз.
Қолдары өнерлі суретші қыздар 8-наурызға арнап,сурет салады.
Олар сурет салғанша,ойын ойналады.
«Жүрекке жылы сөздер»(ұлдар анам қандай? деген сұраққа жауап болатын сөздер тізбегін айтады)-мейірімді,ақылды,сабырлы,әйбат,т.б.
10.Қоштасу:
-Көңілді көтердік біз мерекеде,
Әжелер,аналар мен қыздар үшін.
Қаттырақ соғайықшы алақанды,
Келгенде алдымызға қыздар біздің.
Әр топ 8-наурызға тілек айтып қоштасады.
ІІІ. «Таң қалмаңыз!»
-ҚЫЗ сұлу көрінеді қылығымен,
Жарыса төгілген қос бұрымымен.
Бұл күнде-сұлулықтың үлкені осы,
Қыз сұлу көрінеді білімімен.БІЛІМДІ болыңдар!
-Тыңдаңыздар,тыңдаңыздар!Көңілге жайлы сәт келді!Ару-қыздарымызды марапаттау сәті туды.
-Келесі кезек -әділ қазылар алқасы,сіздерде!(Әр топтағы қызға мадақтау қағазда-
рыберіледі.)
ІҮ. «Қорытынды»
-Шуақты көктем келді гүлін алып,
Көктемнің мерекесі бүгін анық.
Өмірдің көктемі де,гүлі-аналар,
Ана деп бас иеді күллі халық!
Құрметті АНАлар,мерекелеріңіз мерекеге ұлассын!Білімді де сүйкімді,өнерлі де сымбатты қыздарыңыз бен ұлдарыңыздың қуанышына тоймай,ұзақ өмір сүріңіздер!: Аналар осылайша жүзге жеткін
Ұл-қызын енді өзіңді еркелетсін
Әрқашан шаттықтардан орын алып
Уайымның не екенін білмей өтсін!
Демеңіз біз өнерді аяп қалды,
Мезгіл де біраз жерге таяп қалды.
Қош болып тұрыңыздар көріскенше
Осымен сайысымыз аяқталды.
- деп келгендеріңізге көп-көп рахмет сау болыңыздар!


